
कुनै (रोग) संक्रामक हुँदैन र कुनै चरा अशुभ छैन । उल्लू
र सफर मिहनाको कुनै दोष छैन । कुष्ठ रोगीबाट त्यसरी नै

भाग, जसरी ितमी बाघबाट भाग्छौ ।

अबू-हुरैरह (रिजयल्लाहु अन्हु) ले बयान गरेका छन्, रसूल (सल्लल्लाहु अलैिह वसल्लम) ले
भन्नुभएको छ : "कुनै (रोग) संक्रामक हुँदैन र कुनै चरा अशुभ छैन । उल्लू र सफर मिहनाको

कुनै दोष छैन । कुष्ठ रोगीबाट त्यसरी नै भाग, जसरी ितमी बाघबाट भाग्छौ ।"
[सही] [मुत्तफकुन अलैिह]

नबी  (सल्लल्लाहु  अलैिह  वसल्लम)  ले  इस्लाम  पूर्वका  केही  गलत  कुराहरू  िवरुद्ध  चेतावनी
िदनुभएको छ, िकनभने हरेक कुरा अल्लाहको हातमा छ र उहाँको आदेश र मर्जी िबना केही हुँदैन र
ती िनम्न हुन्: पिहलो: जािहलीयत (इस्लाम पूर्व) का मािनसहरूले रोग आफैंमा संक्रामक हुन्छ
भन्ने  िवश्वास  गर्थे  ।  नबी  (सल्लल्लाहु  अलैिह  वसल्लम)  ले  कुनैपिन  रोग  एक  िबरामीबाट
अरूलाई  आफैंले  संक्रामक  हुन्छ  भन्ने  िवश्वासलाई  िनर्मुल  पार्नुभयो  ।  िकनभने
ब्रह्माण्डको व्यवस्थापन गर्ने अल्लाह हुनुहुन्छ; उहाँको मर्जीले रोग हुन्छ र उहाँले नै
िनको पार्नुहुन्छ र यो उहाँको इच्छा र आदेश िबना केही हुँदैन । दोस्रो: जािहलीयत (इस्लाम
पूर्व)  का  मािनसहरू  यात्रा  वा  व्यापारको  लािग  िनस्कदा  चरालाई  उडाउने  गर्दथे  ।  यिद  चरा
दायाँ  ितर  उड्यो  भने  शुभ  ठानेर  त्यो  काम  गर्थे  र  यिद  बायाँितर  उड्यो  भने  अशुभ  ठानेर
फर्कने  गर्थे  ।  नबी  (सल्लल्लाहु  अलैिह  वसल्लम)  ले  चराहरूबाट  िलएको  यो  अशुभ  मान्ने
आस्थालाई  िनषेध  गर्नुभयो  र  यो  िमथ्या  िवश्वास  हो  भनेर  स्पष्ट  पार्नुभयो  ।  तेस्रो:
जािहलीयत (इस्लाम पूर्व) का मािनसहरू भन्थे: यिद कसैको घरमा उल्लू चरा आएर बस्छ भने उसको
लािग िवपत्ित हुनेछ; नबी (सल्लल्लाहु अलैिह वसल्लम) ले यो अशुभ आस्थालाई िनषेध गर्नुभयो
।  चौथो:  सफर  भनेको  चन्द्रमाको  िहसाबले  दोस्रो  मिहना  हो,  यो  मिहनालाई  अशुभ  मान्ने
आस्थालाई  िनषेध  गिरएको  छ  ।  अर्को  भनाई  :  यो  पेटमा  हुने  एक  सर्प  हो,  जसले  पशुधन  र
मािनसहरूलाई  संक्रिमत  गर्दछ  यो  'जरब'  रोग  भन्दा  पिन  बढी  संक्रामक  हो  भन्ने  िवश्वासलाई
उहाँले  िनर्मुल  पार्नु  भयो  ।  पाँचौं:  उहाँले  कुष्ठ  रोग  लागेको  व्यक्ितबाट  टाढै  बस्नु
भनेको  अल्लाहले  आदेश  िदनुभएको  सुरक्षा  खोज्नु  र  आफूलाई  बचाउनु  हो  ।  कुष्ठ  रोग:  मानव
अंगहरू  नष्ट  गर्ने  र  क्षतिवक्षत  हुने  रोग  हो  ।

